
AGINBIDE 
TA 

ANDIYAGOENTZAT 
IZAN BEAR DAN ITZALA 

ITZAURREA 

E USKAL-ERRIYAK izan dituban berakitasunetatik ederrenetako bat, 
aginbide ta aundiyagoentzako itzal edo begiramena da. Euskal- 

erriko etxeetan, pakerako, guraso ta guraso ordekoen errierta asko zan; 
ta alkate ta bestelako agintariyen edota oyen lekuko baten zigorra ikus- 
te utsa naikoa ere zan erriyak paketzeko. Era orretan iraun dezaten 
euskaldunak, gauz egoki batzubek esan nai dieztet nik gai berean. 

JAUNGOIKOA 

Aginbiderik lenena ta aundiyena Jaungoikoa da, beragandik gato- 
zelako guziyok eta zernai gauza guziya ere bai. Beraren legeak orrega- 
tik diyo: «Gurtuko dezu zure Jaungoiko jauna, ta gauz guziyen 
gañean serbituko dezu bera». (Deut. VI, 16. Math. IV, 10.) 

AITA-AMAK 

Aita-amen bidez ekarri gindubalako Jaunak mundura, gurasoen 
aginbidea da aurrenekoa guretzat. Jaungoiko’aren legeak onela di yo: 
«Luzaro bizi zaitezen lur onen gañean aita-amak onra ditzatzu». 
(Exod. XX, 12. Eph. VI, 2, 3.) Pablo apostolo deunak diyo berriz: 
«Semeak, gurasoai gauz guziyetan menegin (obeditu): Jaunaren au- 
rrean ontzat dago ori ta». (Colos. III, 20.) Jaungoiko’agatik ordea, 

edota Jaungoiko'aren ordez daduzkagulako, onratu ta menegin bear 
diyegu gurasoai, ta eziñ bestean ez, Pablo deun berak diyon erara: 
«Semeak, zuben gurasoai Jauna'gan menegin bear diyezute, gauz zu- 
zena da au ta». (Eph. VI, 1.) 

Espiritu deunak orregatik aurrez esan zuban: «Jaungoiko'ari bel- 
durra diyonak gurasoak onratzen ditu». (Eccli. III, 8.) 

GURASO-ORDEAK 

Bigarren gurasotzat bezela daudelako aita-amagiarrebak, onratu bear 
ere dituzte beren errañ-suyak, alegiñ guziz pakean bizitzen diradela, 
Rut eta Orfa zeritzayoten errañak Noemi amagiarrebarekin bizitu zira- 
den antzera, Jaungoiko'aren idaztiyetako (librubetako) batek diyonez. 
(Ruth. I, 9, etc.) 

Baitaere nagusi-etxandreak; guraso ordeko edo bigarren guraso bezela 
baidirade beren neskame-morroi ta mendekoakin; ta beragatik oyek ere 
menegin ta onratu bear dituzte ayek begiramen ta itzala izaten dizeela. 

Pablo deunak orregatikan idazten du: «Beren nagusiyen mende 
egon ditezela mirabeak, gauz guziyetan onegiten dizeela». (Tit. II, 9). 
Eziñ da bestean edo gogorrean egon bear ez dute nagusiyen mendean, 
ta bai Jaungoiko'agatik, Pablo deun berak diyonez: «Mirabek, bel- 
durrez menegin ziyezute lurreko nagusiyai, zuben biyotz barrendik, 
Kristo'ri bezela, ez gizonai bakarrik onegiteagatikan, baizik Kristo'ren 
mirabeak bezela, barrendik Jaungoiko'aren gogoa egiten dezutela». 
(Ephes. VI, 5, 6.) 

Erakusleak (maisubak) ere guraso ordekoak dirade, bigarren gurasoak 
bezela beren ikasleakin, ta beragatik oyek ere begiramen edo itzala izan 
bear dizee beren erakusleai, ta oyen esanak ontzat artu, gerta ez dakiyoten 
Salomon jakintsubak diyona: «Ikasi nai ezta dabillena, gaitzetan ero- 
riko da»). (Prov. XVII, 16.) Beste aldera berriz Salomon berak diyo: 
«Jakinduriya arkitzen dubana zorionekoa da, urre, zillar eta beste gauz 
guziyak bañon geyago dalako jakinduriya». Prov. III, 13, 14, 15.) 
Erakusle bati asko zor oi zayo, ta beragatik beti izan bear zayo begira- 
men aundiya. 

AGINBIDE AUNDIYAK 

Gorputzeko ta lurreko gauzai begiratzeko jarriyak daude aginbide 
aundi batzubek, animako ta zerurako gayai begiratzeko beste batzubek, 

ta guziyai begiramen ta itzala izan bear zayote, Jaungoiko’agandik da- 
tozelako alabaña guziyak, zearrean batzubek, eta zuzenean besteak. Pa- 
blo apostolo deunak diyo: «Aginbide aundiyen mendean egon bedi 
anima duban guziya; Jaungoiko’gandik ezpada, aginbiderik ez dago- 
alako; ta Jaungoiko’aren nayez ipiñiyak daudelako. Aginbideari gogor 
egiten diyonak, Jaungoiko’aren nayari gogor egiten diyo; ta gogor 
egiten diyotenak, berak beren burubai dakarkiyote galera ..... Jaungoi- 
ko’aren ordekoa da aginbidea: zure onerakoa. Egon bear zerate bada 
beraren mende, ez bakarrik aserrearen beldurrez, barjakindeagatik (kon- 
zienziyagatik) ere bai». (Rom. XIII, I, 2, etc.). Pedro apostolo deu- 
nak era berean diyo: «Jaungoiko’agatik aginbide guziyaren mendean 
egon zaitezte, naiz erregeren mendean, nagusiyena bezela, ta naiz 
eraentzalleen (gobernatzalleen) mendean, Jaungoiko’ak biraldubak be- 
zela gaizkilleak mendekatu ta onak goraltzeko ..... Jaungoiko’ari beldur 
izan: bakalduna (errege) onratu». (I Pet. II, 13, 14, etc.) 

Esan danez beraz errege, eraentzalle, endore (alkate), ekadoi (juez) 
ta beste nolanaiko aginbide guziyari itzal edo begiramena izan bear za- 
yote menegindearekin batera, Jaungoiko’aren ordekoai bezela. Lurrerako 
diraden aginbide eyek zearrean bezela datoz Jaungoiko’agandik edota 
ludiko (munduko) alkargoetan txit bearrak diradelako. 

ELIZ-AGINBIDEA 

Animako ta zerurako gai guziyai begiratzeko aginbidea Eliz deuna 
da, Jaungoiko’agandik zuzenean datorrena alabaña, au da, Jaungoiko 
ber-berak edo berez ipiñi ta eman ziguna. Eliz onezaz itzegiten zubala ala 
ziyon Jesus’ek: «Eliza’ri entzuten ez badiyo bat-edo-batek, fedegabeko- 
tzat eta pekatari nabarmentzat iduki beardezu». (Math. XVIII, 17.) 

Eliza’ko agintari aundiyenak Aita Santuba ta Apaizpikubak dirade, 
Pedro ta beste Apostolo deunen ordekoak bezela. Urrengo agintariyak 
eliznagusiyetako arimazayak (parrokoak) dirade, Jesus’en beste ikas- 
leen ondorengoak bezela, batzuben iritziyan, ta nolanaize Apaizpikuben 
ordez bezela daudelako. 

Agintari oyei guziyai lots aundi bat gorde bear zayote, gogoan idu- 
kiyaz agintari beragatik Jesukristo gure jaunak esan zituban itz oyek: 
«Zuek entzuten zaituztenak, ni entzuten nau: ta zuek urruintzen (des- 
preziatzen) zaituztenak, ni urruintzen nau. Ni urruintzen naubenak or- 
dea, ni biraldu nindubana (zeruko Aita) urruintzen du». (Luc. X, 16.) 

Jesukristo’ren tokiyan edota bere ordez bai-daude beraz Aita Santu, 
Apaizpiku ta arimazayak. ¡Zer begiramen ta menegindea izan bear etza- 
yote bada! 

Eta apaiz utsai ere ¡zer itzala izan bear etzayote mezematen, peka- 
tubak barkatzen ta beste ainbeste gauzetan Jesus’en tokiya betetzen 
badute! Espiritu Santubak arrazoiz diyo bada: Zure arima makurtu za- 
yozu apaizari. (Eccli. IV, I.) 

AUNDIYAGOAK 

Aginbide ez diradenai ere, gu bañon aundiyago baldiñ badira urte- 
etan, dogaidean (diñadean), jakinduriyan, ontasunean ta beste alderdi 
onragarriren batean, orduban ere lots eder bat gorde bear diyotegu, 
geyago ikusi ta dakitelako, betiraunde izugarrira urrago daudelako neke 
ta samintasunak ugariyago eraman dituztelako alabaña negarrezko ibar 
onetan. 

Pedro apostolo deunak orregatikan diyo: «Zubek, gazteak, zarragoen 
mendean egon zaitezte». (I Petr. V, 5.) Espiritu Santubak ala diyo: 
«Zure buruba makurtu zayozu aundikiyari». (Eccli. IV, 7.) Salo- 
mon’en esana berriz au da: «Zure belarriya makurtu ezazu, ta jakin- 
tsuben itzak entzun ditzazu». (Prov. XXII, 17.) Dabid bakaldunaren 
esaeran «biyotzetik zuzenak diraden guziyak goraldubak izango dira- 
de», (Ps. LXIII, II.) Ateraldi oyek adierazten dute gu bañon zarra- 
goai, aundiki, jakintsu, zuzen edo onai begiramena zor diyotegula. Ge- 
yena ordea zar-zarrai izan bear zayote begiramen ori. «Urruindu ez 
dezazula gizona bere zartzaroan, gu ere zartzen goaz ta», diyo idazlari 
(izkribatzalle) deun batek. (Eccli. VIII, 7.) «Ille zuriko buruba- 
ren aurrean altxatu zaitez, ta zarra onratu dezazu», diyo beste batek. 
(Lev. XIX, 23.) 

AMAYA 

Orra esan nik lan txiki onen asieran agindu nituban gauz egoki 
batzubek. Egokiyak, beñere bañon geyago gure egunetan, era guziye- 
tako beragokoak eta mendekoak dabiltzalako toki guziyetan lotsa gorde 
nai ezik aundiyagoai ta aginbideai. Nai nukeana nik da, euskaldunak 
beñepeñ gogoan artzea edota biyotzean ezarritzen nik erakutsi diyezte- 
dan gauzak, era berean ibilliyaz Euskal-erriyari biyurtu dezayoten le- 
nago gai onetan. zedukan aomen ederra. 

BLAS PRADERE TA ARRUSI, apaizak. 


